
YELELA

1. Iphepheli LINEENGABA EZINTATHU, u-A, B kanye NESIGABA-C.
ISIGABA A:  Amatheksthi wokuzitlamela (Ama-eseyi) (50)
ISIGABA B: Amatheksthi amade wokuthintana (30)
ISIGABA C: Amatheksthi amafitjhani wokuthintana (20)

2. Phendula umbuzo OWODWA esigabeni NGASINYE.

3. Tlola ngelimi obuzwe ngalo.

4. Thoma umbuzo NGAMUNYE ekhasini ELITJHA.

5. Kufuze uthome ngokutlola okukodwa kwalokhu: umebhengqondo, umgwalo/

amaflowutjhadi/amagama amummongo. Kumele kuvele nanyana kubonakale
NGAPHAMBI kwe-eseyakho.

6. Isikhathi esiphakanyisweko sokuphendula isigaba ngasinye:
ISIGABA A:  Pheze imizuzu ema-80

ISIGABA B: Pheze imizuzu ema-40
ISIGABA C: Pheze imizuzu ema-30

7. Nombora iimpendulo zakho njengobana zinonjorwe ephepheni lemibuzo.
8. Ngileyo naleyo pendulo ayinikelwe isihloko sayo.

9. Ungasibali isihloko nawubala amagama owatlolileko.

10. Tlola ngesandla esihle nesibonakalako.

llungelo lokukhuphela lifunjethwe Phendla



IsiNdebele ILimi LokuThoma LokweNgeza (FAL)/P3 3 DBE/Novemba 2017
NSC

ISIGABA A: AMATHEKSTHI WOKUZITLAMELA (AMA-ESEYI)

UMBUZO 1

Khetha isihloko ESISODWA utlole i-eseyi engaba magama ali-190-240.

Kufuze uthome ngokutlola okukodwa kwalokhu: umebhenggondo, umgwalo/

amaflowutjhadi/amagama amummongo. Kumele kuvele nanyana kubonakale
NGAPHAMBI kwe-eseyakho.

1.1 'Ngagcina mhlokho ukuthanda iindaba zabantu." Tlola i-eseyi egcina

ngamagama la. [50]
1.2 Abantu abaphumelela khulu epilweni ngebakhe bagalana nomtlhago. [50]
1.3 Angeze ngamkhohlwa umuntu lowo. [50]
1.4 Imali yesondlo uRhulumende ayinikela abantu abatjha ikhuthaza ukuzithwala

kwabo. Tlola indaba uveze amazizwakho ngesihlokwesi. [50]
1.5 Ubuhle nobumbi bokutlhoga ubaba okubelethako ngekhaya. [50]
1.6 Ifundo silodlhelo sepilo. Vumelana namkha uphikisane nesihlokwesi. [50]

1.7 Qalisisa iinthombe ezilandelako, bese ukhethe ESISODWA uzitlamele i-eseyi
uyinikele nesihloko.

TJHEJA: Isithombe ne-eseyakho azikhambelane kuhle.

1.7.1

[Sithethwe ku-www.images.com] [50]

1.7.2

[Sithethwe ku-www.images.com] [50]

IMITLOMELO YESIGABA A: 50

ISIGABA B: AMATHEKSTHI AMADE WOKUTHINTANA

UMBUZO 2

Khetha isihloko ESISODWA bese utlola ngaso amagama abe ma-80-100.

2.1 INCWADI YOMTHETHO/YABAKHULU
Eemvekeni ezimbili ezidlulileko uthenge umabonakude esitolo sakwaZigedle
esithengisa iinsetjenziswa zegezi. Soloko wawuthengako akhange usebenze
kuhle. Tlolela umphathivikili incwadi unghonghoyile ngesisetjenziswesi. [30]

2.2 UMLANDO KAMUFI

Emphakathini wangekhenu kuhlongakele ubaba owaziwako obegade afana

noyihlo kuwe. Umndenakhe ubawe wena bona utlole umlando kamufi loyo. [30]
2.3 I-ATHIKILI YEPHEPHANDABA

Tlola i-athikhili yephephandaba uveze ubumbi bokoniwa nokutjhiswa

kwepahla bafundi abanghonghoyilako. [30]
24 IKULUMO-PENDULWANO

Awukaphumeleli ukutlola elinye lamaphepha weenhlahlubo zokuzilungiselela.
Utitjherehloko wesikolo senu ukubizile bona nizokukhulumisana ngendaba le.
Tlola ikulumo-pendulwano hlangana nawe notitjherehloko. [30]

IMITLOMELO YESIGABA B: 30

ISIGABA C: AMATHEKSTHI AMAFITJHANI WOKUTHINTANA

UMBUZO 3

Khetha isihloko ESISODWA bese utlola ngaso amagama abe ma-60-80.

3.1

3.2

3.3

IFLAYA

Ninomnganakho nifuna ukuvula indawo yokupheka ukudla enizokuthengisa
ngesikhathi samaholideyi kaNobayeni. Manje nifuna abantu bazi ngendawo
le. Tlola iphostara enizokwazisa ngayo abantu ngendawo leyo.

IDAYARI/UMALANGENI

Ngenyanga egadungileko benivakatjhele eDurban amalanga amahlanu. Tlola
idayari yamalanga amahlanu lawo uveze izinto ebezenzeka evakatjhweni
lenu.

IINKOMBANDLELA

Esikolweni senu bayonenzela umnyanya wokunilayelisa njengobana
nibafundi bebanga letihumi nje. Abomzawakho bafuna ukuwukhambela
umnyanya lo. Batlolele iinkombandlela abazozilandela bebafike endaweni
leyo.

IMITLOMELO YESIGABA C:
INANI LOKE:

